
UDHËZIM
Nr. 25, datë 9.9.2019

PËR DEKLARIMIN PËR PUNËSIM TË SHTETASVE TË MALIT TË ZI DHE TË
MAQEDONISË SË VERIUT TË PËRKATËSISË ETNIKE SHQIPTARE

Në mbështetje të nenit 102 të Kushtetutës së Republikës së Shqipërisë, ligjit nr. 108/2013 “Për të
huajt”, i ndryshuar dhe vendimit të Këshillit të Ministrave nr. 304, datë 10.5.2019 “Për përjashtimin
nga detyrimi për pajisje me leje pune dhe certifikatë regjistrimi në punë për shtetasit e Malit të Zi dhe
të Maqedonisë së Veriut të përkatësisë etnike shqiptare”,

UDHËZOJ:
1. Shtetasit e Malit të Zi dhe të Maqedonisë së Veriut të përkatësisë etnike shqiptare ose

punëdhënësi i tyre, të cilët bëjnë deklarimin për punësimin e tyre, në zyrën përkatëse të punësimit, të
pajisen me dokumente që vërteton deklarimin e tyre për punësim.

2. I huaji duhet të paraqesë dokumentacionin që vërteton të dhënat e kërkuara në formatin e
vërtetimit të deklarimit për punësim. Zyrtari përkatës verifikon të dhënat bazuar në
dokumentacionin e paraqitur dhe mban një kopje të tyre.

3. Pajisja e të huajit me vërtetimin e deklarimit për punësim, të bëhet nga zyra përkatëse e
punësimit ku i huaji ushtron aktivitetin e tij, në një afat kohor prej 5 ditë pune që nga dita e
dorëzimit.

4. Formati i vërtetimit të deklarimit për punësim është pjesë e këtij udhëzimi.
5. Ngarkohet Shërbimi Kombëtar i Punësimit për zbatimin e këtij udhëzimi.
Ky udhëzim hyn në fuqi pas botimit në Fletoren Zyrtare.

